
Abstrak

Kajian ini dijalankan bagi menangani masalah pertelingkahan keluarga akibat pertikaian yang
timbul diantara suami isteri dan bagaimana syariat Islam meletakkan asas dan peraturan yang
boleh menyelesaikan pertelingkahan. Penyelidik membangkitkan beberapa persoalan
diantaranya ialah apakah perkara-perkara yang digariskan oleh Syariah bagi memelihara
kestabilan sesebuah keluaga dan kesejahteraan mereka? Dan bagaimana syariat Islam
meletakkan penyelesaian dan peraturan bagi setiap permasalahan yang berlaku dalam
kehidupan suami isteri serta bagaimana perlaksanaan penyelesaian ini di Mahkamah Syariah
di negeri Kedah. Objektif kajian ini adalah menjelaskan perkara yang digariskan oleh
syariat Islam bagi memelihara keharmonian keluarga berlandaskan hukum syariah yang
berkaitan dengan perlaksanaan islah diantara pasangan, juga peranan Mahkamah Syariah di
negeri Kedah secara khasnya dalam mengaplikasikan hukum syariat Islam dengan
perlaksanaan sulh diantara suami isteri. Metodologi kajian yang diguna pakai oleh pengkaji
adalah kaedah deskriptif dari segi mengajukan permasalahan dan gambaran semasa.
Kemudian disertakan dengan dalil-dalil al-Quran dan Sunnah melalui pendapat para fugaha’
dan istinbath mereka serta dalil yang paling rajih dari sudut teori. Dari aspek praktikal,
pengkaji membuat kajian lapangan mengenai statistik di Mahkamah Syariah Negeri Kedah
dan pengkaji juga menyatakan bilangan statistik kes-kes sulh. Dari aspek sumbangan
penyelidikan, kajian ini memberikan gambaran yang jelas berkenaan sulh menurut al-Quran
dan as-Sunnah dalam hubungan suami isteri, dan sekiranya sulh ini diaplikasikan sejajar
dengan kehendak al-Quran dan as-Sunnah pasti akan memperoleh penyelesaian yang baik.
Dapatan daripada kajian ini, beberapa hasilan dapat ditonjolkan bahawa perkara penting yang
dapat diambil melalui perlaksanaan syariah bagi memelihara keharmonian keluarga adalah
melaksanakan amalan sulh bagi yang mempunyai kemampuan melaksanakannya terutamanya
pihak pemerintah. Penyelesaian melalui sulh dan prinsipnya berlandaskan al-Quran dan
Sunnah serta pandangan fuqaha’ dan perlaksanaan sulh yang diguna pakai di Mahkamah
Syariah di negeri Kedah dalam menyelesaikan konflik. Penyelidik mencadangkan agar para
pendakwah perlu memperjelaskan amalan sulh dan menerangkannya kepada masyarakat,
memandangkan majlis sulh menjadi satu keperluan. Mahkamah syariah perlulah

melaksanakan peraturan-peraturan amalan sulh yang ditetapkan dalam ajaran Islam.

